
O ovom vodiču

Potraga pokazuje kako tri ključna odnosa u Kristovom/Hristovom 
životu utiču na vaš rast kao učenika. Isus je živio u ispravnom 
odnosu s Ocem, s Crkvom i sa svijetom. Sva tri odnosa ostala su u 
pravilnoj ravnoteži. Tokom slijedeće četiri sedmice vidjećete kako 
kršćanstvo/hrišćanstvo funkcionira u svakom od ova tri odnosa.

Naučićete slijediti Krista/Hrista dok razvijate duboku ljubav 
prema Bogu. Ljubav prema Bogu će vas držati usredotočenim na 
vaš odnos s Ocem. Dok tražite Krista/Hrista, On će naglašavati 
važnost ujedinjenja s vjernicima. Vidjećete načine na koje Krist/
Hrist vodi svoje učenike da budu u ispravnom odnosu s Crkvom. 
Konačno, traženje Krista/Hrista će vas potaknuti da služite svijetu 
i dijelite evanđelje/jevanđelje. Obadvije aktivnosti vas potiču da 
se angažirate u svijetu na načine koji slave Boga. Vremenom ćete 
svijet vidjeti kroz prizmu odnosa.

Potraga je podijeljena na četiri sedmice sa šest pobožnosti 
sedmično. Ako zaostanete dan ili dva, nije problem! Slobodni dani 
će vam dati vremena da nadoknadite propušteno. Ako vam je 
potrebno više od trideset dana da završite vodič, to je sasvim 
u redu. Ovo je vodič koji pomaže, a ne zakon koji treba slijediti. 
Uživajte u svom vremenu s Bogom. Usredotočite se na Njega. 
Bilježite i posmatrajte kako On pretvara ličnu pobožnost u rast 
odnosa.

Neka vas Bog blagoslovi dok Ga tražite!

1 .  DAN

Ako možete uraditi 
samo jednu stvar

Odmor je bio za dvije sedmice, i Steve je pravio konačne 
planove. Želeći uključiti svog šestogodišnjeg sina u proces, 
Steve je upitao: „Postoji li nešto što bi volio raditi kada 
stignemo na plažu?“ U roku od nekoliko sekundi, dječak je 
naveo toliko ideja da je to bilo gotovo previše. Znajući svoj 
budžet, Steve je preformulisao svoje pitanje: „Kad bi mogao 
uraditi samo jednu stvar na plaži, šta bi to bilo?“ Nakon što 
je nekoliko minuta razmišljao, dječak se nasmiješio i rekao: 
„Zaista nije važno šta radimo samo dok to radimo zajedno.“

Kršćaninovo/Hrišćaninovo putovanje trebalo bi nalikovati 
ovoj priči. Na prvi pogled, postoji toliko dobrih stvari koje 
možemo istraživati i raditi kao kršćani/hrišćani. Možemo se 
moliti, proučavati Sveto pismo, ići u crkvu, davati u dobre 
svrhe, služiti drugima, dijeliti svoju vjeru i još mnogo toga. 
Kršćanstvu/Hrišćanstvu ne nedostaje dobrih aktivnosti, ali u 
srži, kršćanstvo/hrišćanstvo je poziv da budemo s Kristom/
Hristom.

Kada je Isus pozvao prve učenike, Marko bilježi: „Od njih 
odabere Dvanaestoricu, koje prozva poslanicima, da ga 
prate i da ih šalje objavljivati.“ (Marko 3:14). Bili su pozvani da 
budu s Njim, a zatim ih je On poslao u službu. Naglasak je na 

odnosu. Ako možete uraditi samo jednu stvar u kršćanskom/
hrišćanskom životu, provodite vrijeme s Kristom/Hristom.

Dok se fokusirate na ljubav prema Bogu, zapamtite da kuda 
idete, šta radite i kako to radite je uvijek manje važno od toga 
s kim ste.

Navedite nekoliko praktičnih načina na koje možete biti s 
Isusom svaki dan.

Koje su neke prepreke koje mi stoje na putu da budem s Kristom/
Hristom svaki dan?

Prijedlog za molitvu: Gospode Isuse, želim te upoznati. Razumijem 
da mi je prvi prioritet u životu biti s Tobom. Pokazao si mi neke 
načine da ispunim ovu želju i isto moguće prepreke koje stoje na 
tom putu. Daj mi hrabrosti da promijenim ono što treba promijeniti 
kako bih bio s Tobom svakodnevno. U Isusovo ime molim, amen.

Odlomci za dodatno proučavanje: Ponovljeni zakon 6:4-5; 
Psalam 1; 27:4-6; Luka 10:38-42; Ivan/Jovan 15:1-5; 17:3

Bilješke:

Nedavno sam čuo za čovjeka koji je zaprosio svoju djevojku tako 
što je u oblacima napisao “Udaj se za mene”. Nažalost, pilot je 
okrenuo jedno slovo tako da poruka nije bilo baš romantična kao 
što se on nadao, ali ona je shvatila poentu!

Osjećate li ikada potrebu da dokažete svoju ljubav prema Bogu na 
neki divovski način? Voljeti Boga se ne mjeri po velikim stvarima 
koje činimo  ili veličinom darova koje dajemo. Voljeti Boga znači 
biti s Njim i pokoravati se Njegovim poticajima.

Isus je rekao svojim učenicima: „Ko mene voli, držaće moju riječ. 
Moj će ga Otac zato voljeti. Onda ćemo doći i nastaniti se kod 
njega“ (Ivan/Jovan 14:23).

Po Isusu, naša ljubav prema Bogu obilježena je jednostavnom 
poslušnošću koja proizlazi iz odnosa. Prvi odgovor mnogih 
kršćana/hrišćana je da kažu „Poslušaću Boga da bih dokazao da 
ga volim.“ Ova pretpostavka se zasniva na religiji vođenoj djelima 
i oslanjanju na sebe samog. Isus kaže: „Voli me i slušaćeš me.“

Mi nismo poslušni kako bismo mogli voljeti Isusa; već, mi volimo 
Isusa, a rezultat je poslušnost.

2 .  DAN

Održavati ljubav
 jednostavnom

Pročitaj  1. Ivanovu/Jovanovu 4:19. Šta je osnova naše ljubavi 
prema Bogu?

1. Ivanova 4:19 nam pomaže da shvatimo da mi ne otpočinjemo 
ljubav - mi samo odgovaramo na Njegovu ljubav prema nama. 
Bog nas voli!

Iako Bog poziva svakog od nas na više nivoe bliskosti, On nas 
je stvorio da Ga slijedimo na jedinstvene načine. Sjedi u tišini s 
Gospodom i pitaj Ga: “Kako želiš da Te danas slijedim?” Zabilježi 
šta Bog kaže i učini to!

Prijedlog za molitvu: Gospode Isuse, želim Te upoznati. Bi li 
milostivo uklonio dijelove mene koji mi smetaju da Te volim? Molim 
se za Tvoju milost kroz ovaj proces i hrabrost da se oslobodim 
onoga što je potrebno. U Isusovo ime molim, amen.

Odlomci za dodatno proučavanje: Marko 12:41-44; Luka 10:38-42; 
1. Ivanova/Jovanova 2:3-6

Bilješke:

3.  DAN

On te čeka

„Rano ujutro, prije zore, povukao se na pusto mjesto i tamo se 
molio.”  (Marko 1:35)

Postoji jedna manje poznata slika Isusa koji sjedi sam za starim 
stolom u jednostavnoj sobi. Za stolom su dvije stolice, a Isus sjedi 
na jednoj. Na stolu je uljana lampa, otvorena Biblija i dnevnik. U 
pozadini je mali otvoren prozor s pogledom na sunce koje izlazi 
iznad brda. Slika izgleda mirno i spokojno, a onda pročitate riječi 
ispod: „On te čeka.“

Kada sam prvi put vidio sliku, ostavila je dubok utisak na moje 
vrijeme s Bogom. Sve o čemu sam mogao razmišljati je koliko sam 
puta ostavio Isusa samog za stolom. Moji izgovori su bili beskrajni. 
Bio sam previše zauzet, previše umoran, previše zaokupljen 
životom! Ali bez obzira koliko sam izgovora imao, slika je ušutkala 
svaki od njih. Ostao sam s ovom slikom Krista/Hrista koji strpljivo i 
tiho sjedi, čekajući da provedem vrijeme s Njim.

Provođenje vremena s Bogom može izgledati zastrašujuće. 
Šta učiniti? Gdje početi? Šta reći? Šta ako propustim dan? Ključ 
provođenja vremena s Bogom je potenciranje tog odnosa.

Ti si ovdje da bi Ga upoznao/la. Konačni cilj u životu je upoznati 

Boga; svakodnevni cilj u životu je provoditi vrijeme s Bogom.

Na osnovu Isusovih navika u Marku 1:35, možemo vidjeti da je 
Krist/Hrist učinio bliskost prioritetom. Naš izazov je da slijedimo 
Njegove korake.
 
Kako vas Marko 1:35 poziva na izazov da razvijete veću 
dosljednost u svom vremenu s Bogom?

Odlomak govori o Isusovom susretu s Ocem u određeno 
vrijeme, na određenom mjestu i iz određenog razloga. Imate li 
određeni plan ili obrazac za susret s Bogom? Ako ne, provedite 
neko vrijeme radeći na specifičnom planu za svoj život.

Prijedlog za molitvu: Gospode Isuse, želim te upoznati. Znam da 
je jedini način da te upoznam provoditi vrijeme s Tobom. Molim 
da se ja, tokom našeg zajedničkog vremena, fokusiram na odnos. 
U Isusovo ime molim, amin.

Odlomci za dodatno proučavanje: 2. Ljetopis 16:9; Psalam 
33:18-22; 46:1-11; Tužaljke 3:21-25; Jevrejima/Hebrejima 10:19-22; 
Otkrivenje 3:20

Bilješke:

4. DAN

Da li je Boga lako voljeti?

Šta je potrebno da se zaljubite u nekoga? Vjerovatno će svako 
odgovoriti na to pitanje malo drugačije. Možda bi bolje pitanje 
bilo: „Da li je neke karakterne osobine lakše voljeti od drugih?“ 
To je pravi problem! Sumnjam da bi iko opisao gospodina ili 
gospođu “Pravu” kao arogantne, demoralizirajuće, bez integriteta 
i generalno pesimistične. Na kraju krajeva, privlače nas osobine 
kojima se divimo ili koje želimo.

Uzimajući to u obzir, postavlja se pitanje da li Boga lako voljeti? 
Ako je svrha života težnja ka odnosu ljubavi s Isusom Kristom/
Hristom, onda pretpostavljamo da je Boga lako voljeti. Dakle, koje 
su Njegove karakterne osobine koje čine da Ga volimo?

Za brz opis Božjeg karaktera, odvojite nekoliko trenutaka i pročitajte 
Psalam 103. Tu nalazimo da je Bog…

Opraštajući (stihovi 3, 9, 12)	 Zadovoljavajući (stih 5)
Milosrdan (stih 10)	 Obnavljajući (stih 3)
Pravedan (stihovi 6, 17)	 Obziran (stih 14)
Iskupljujući (stih 4)	 Otkrivenjački (stih 7)
Vječan (stih 17)	 Pun ljubavi (stihovi 4, 8, 11, 17)
Milostan (stih 8)	 Suveren (stih 19)
Saosjećajan (stihovi 4, 8, 13)	 Ne ljuti se lako (stih 8)
Hvale-vrijedan (stihovi 20-22)

Naša ljubav prema Bogu nikada neće prerasti naše znanje o Bogu. 
Zbog toga bismo trebali težiti proučavanju na taj način da naše 
znanje o Bogu ostane čvrsto ukorijenjeno u Njegovom otkrivenom 
karakteru. 

Odvojite nekoliko trenutaka i navedite neke Božije karakterne 
osobine koje smatrate odličnim ili poželjnim.

Savjet za pobožnost: Dok svakodnevno čitate Sveto pismo, 
zamolite Boga da vam otkrije svoj karakter kroz Sveto pismo. Što 
više znamo o Božijem karakteru, to je prirodnije voljeti Ga.

Prijedlog za molitvu: Gospode Isuse, želim Te upoznati. Bi li mi 
pomogao da vidim Tvoj karakter otkriven u mom životu danas 
kako bih Te mogao bolje upoznati? U Isusovo ime molim, amin.

Odlomci za dodatno proučavanje: Izlazak 15:1-18; Ponovljeni 
zakon 7:7-9; Psalam 113; 145

Bilješke:

5. DAN

Ako me stvarno voliš

Jeste li ikada osjetili krivnju kad bi vam neko rekao ove riječi 
“Ako me stvarno voliš, ti bi…”? Možda će vam nekoliko primjera 
osvježiti pamćenje! Ako me stvarno voliš, iznio bi van smeće. Ako 
me stvarno voliš, kupio bi mi ovaj sat. Ako me stvarno voliš, učinio 
bi ono što ja želim. Nažalost, ljubav može postati manipulativno 
sredstvo za pregovaranje.

Imajući tu ideju na umu, kako da protumačimo Isusovu izjavu u 
Ivanu/Jovanu 14:15? Isus je rekao: „Ako me volite, vršićete moje 
zapovijedi.“ To je gotovo kao da Isus kaže: „Ako me stvarno volite, 
činićete ono što vam kažem.“

Pa ipak, na osnovu Kristovog/Hristovog karaktera, znamo da 
On ne manipuliše nama. Gdje nas to ostavlja dok pokušavamo 
razumjeti ovaj odlomak?

Ostavlja nas s duhovnim lakmus testom za naš odnos s Kristom/
Hristom. Ako nailazimo na probleme u svom hodu s Bogom (npr. 
nedostatak strasti, usporen rast, ponavljanje grijeha itd.), to je 
pitanje ljubavi. Većina kršćana/hrišćana je naučena da što više 
slušamo Boga, to ćemo više voljeti Boga. Isus nas uči upravo 
suprotno. Prema Isusu, što više volimo Boga, to ćemo više slušati 
Boga. Kada dođe do prekida odnosa, Isus kaže: „Usredotoči se na 

ljubav. Gledaj u ljubav. Vrati se meni u ljubavi. Tvoji problemi nisu 
nedostatak motivacije, nedostatak samokontrole ili nedostatak 
poznavanja duhovne istine. Tvoji problemi proizlaze iz nedostatka 
ljubavi.“ Ljubav je početna linija, a ne poslušnost. Kada volimo 
Boga, držaćemo se Njegovih zapovijedi.

Naša ljubav će uvijek rezultirati poslušnošću, ali naša poslušnost 
neće uvijek rezultirati ljubavlju.

Koja su tri problema u vašem duhovnom životu koja se često 
ponavljaju?

Način na koji rješavamo problem nije fokusiranje na problem. 
Način da riješimo problem je da se fokusiramo na ljubav prema 
Bogu. Na osnovu Isusovog primjera, kako rastemo u našem 
odnosu ljubavi s Bogom? (Nagovještaj: Marko 1:35; Ivan/Jovan 
14-15)

Prijedlog za molitvu: Gospode Isuse, želim Te upoznati. Hvala Ti 
što mi pomažeš da vidim jasan put do pobožnosti. Znam da će 
fokusiranje na moje probleme dovesti do poraza, ali fokusiranje 
na Tebe će dovesti do pobjede. Nauči me kako da Te volim. U 
Isusovo ime molim, amen.

Odlomci za dodatno proučavanje: Ponovljeni zakon 6:1-25; 30:6; 
Jošua 22:5; Rimljanima 8:12-17; 1. Ivanova/Jovanova 4:16-21

Bilješke:

6. DAN

Zašto ne mogu obožavati 
Boga kod kuće?

Znate rutinu. Predvidljiva je kao porezi i gotovo jednako ugodna. 
Zove se nedjeljni jutarnji haos. Alarm se oglasi i osjećate se kao 
da vas je pregazio kamion. Djeca su mrzovoljna, nema tople vode, 
vaš je red da služite u crkvenom vrtiću, a pas je ostavio depozit u 
vašim najboljim cipelama. Sve ide u pogrešnom smjeru. Otprilike 
u to vrijeme, na pamet mi padaju dva pitanja:
„Zašto su nedjelje tako teške?“ i „Zašto ne mogu obožavati Boga 
kod kuće?“

Budimo iskreni! Svi smo se u nekom trenutku našeg duhovnog 
putovanja borili s takvim pitanjima. Kako nas Biblija upućuje u 
vezi ovog problema?

U Djelima apostolskim 2:42-47, Luka piše ove riječi:
„Bili su predani poslaničkom učenju, zajedništvu, lomljenju hljeba 
i molitvi. U svakog se uvukao strah, a poslanici su činili mnoga 
čudesa i znakove. Oni što su prigrlili vjeru, živjeli su složno i sve im 
je bilo zajedničko. Prodavali su imanja i posjede i dijelili svakome 
prema potrebi. Svaki su se dan složno okupljali u Hramu, te se 
sastajali po kućama da lome hljeb, radosno i prostodušno. Hvalili 
su Boga i uživali naklonost cijelog naroda. A Bog je svakodnevno 
pridodavao one koji nađoše spas.”

Podvukao sam nekoliko riječi kako bih pokazao opšti obrazac 
za kršćane/hrišćane. Riječi koje su podvučene su u množini ili 
su na neki način orijentisane na grupu. Poenta je jednostavna. 
Kršćanstvo/Hrišćanstvo ne postoji izvan zajednice. Zašto ne 
mogu obožavati Boga kod kuće? Odgovor je da je Bog osmislio 
kršćanski/hrišćanski život da se u potpunosti izražava i uživa u 
zajedništvu vjernika.

Crkva iz prvog stoljeća zajedno je učila, družila se, jela zajedno, 
molila se zajedno, zajedno sticala životna iskustva, udruživala 
sredstva, zajedno primala pričest i, što je najvažnije, zajedno 
slavila Boga. Kršćanstvo/Hrišćanstvo je timski sport!

Jedan od najmoćnijih načina na koji izražavamo svoju ljubav 
prema Bogu je u kontekstu zajedničkog slavljenja. Jednim glasom 
Ga hvalimo! Jednim srcem Ga tražimo. Jednim umom Ga želimo 
upoznati. Kao dio crkve Isusa Krista/Hrista, veliki dio našeg rasta 
u Kristu/Hristu i strasti za Kristom/Hristom biće određen našom 
povezanošću s Njegovim Tijelom.

Odluči danas da zajedničko bogosluženje bude redovni dio tvoje 
sedmice! 
 
Zašto je bilo važno da se crkva u prvom vijeku redovno sastaje u 
“hramu” i “od kuće do kuće”?

Prijedlog za molitvu: Gospode Isuse, želim da Te poznajem. 
Razumijem da se dio mog rasta u Tebi nalazi u povezanosti s 
drugim vjernicima. Hvala Ti na privilegiji pridruživanja zajedničkom 
bogosluženju. Molim te, pomozi mi da Te tražim s drugima. U 
Isusovo ime molim, amen.

Odlomci za dodatno proučavanje: Kološanima 3:12-16; Jevrejima/
Hebrejima 10:23-25

Bilješke:

1 .  DAN

Mjesto ohrabrenja

Volite li biti okruženi ljudima koji vas ohrabruju? Oni hvale vaše 
cipele, vašu kosu, vaše talente i sposobnosti, i sve ostalo što 
primijete. Imaju dar da kažu pravu stvar u pravo vrijeme na pravi 
način, i to vas ostavlja oduševljenima i ispunjenima nadom. U 
nekim aspektima, ohrabrenje je verbalni melem za povrijeđene 
ljude.
Primijetio sam zanimljiv trend čitajući Novi zavjet. Apostoli su 
veliki dio svoje službe provodili jačajući vjernike i ohrabrujući ih u 
njihovom hodu s Bogom. Ohrabrenje i snaga idu ruku pod ruku. 
Pogledajte date primjere:

„Kad su ga pročitali [pismo koje su dostavili Juda i Sila], svi se 
ohrabre i razvesele.“ (Djela apostolska 15:31)

„Juda i Sila…mnogim riječima su ohrabrivali i učvršćivali 
braću.“ (Djela apostolska 15:32)

„…da vide i, ohrabre braću, pa odu iz grada.“ (Djela apostolska 
16:40)

„Zato se hrabrite međusobno i izgrađujte jedni druge.“  
(1. Solunjanima 5:11)

„i Isus koji se zove Just…pokaza se kao ohrabrenje meni.“ 
(Kološanima 4:11)

„Tu su snažili duše učenika i ohrabrivali ih da ustraju u vjeri....’“ 
(Djela apostolska 14:22)

„Naprotiv, ohrabrujte se međusobno svaki dan….“ (Jevrejima/
Hebrejima 3:13)

Oduvijek su me učili da je svrha malih grupa dublje proučavanje 
Biblije. To bi mogao biti jedan od odgovora. Ali šta ako ujedinjenje s 
vjernicima ima manje veze s informacijama, a više s ohrabrenjem 
i snagom? Svi znamo više o Bibliji nego što je praktikujemo, ali niko 
nema više ohrabrenja nego što mu je potrebno!

Da li prolazite kroz obeshrabrujuća vremena? Ako je tako, postavite 
sebi drugo pitanje: Da li se stavljam u situacije gdje ljudi mogu 
unijeti ohrabrenje i snagu u moj život?
 
Ako trenutno niste u maloj grupi, šta vas sprečava?

Jeste li se s nekim od ovih problema obratili Bogu u molitvi? Ako 
niste, podijelite svoje brige s Bogom.

Šta nas Jeverejima/Hebrejima 10:23-25 uči o okupljanju?

Prijedlog za molitvu: Gospode Isuse, želim Te upoznati. Razumijem 
da se ohrabrenje i snaga nalaze u zajedništvu s drugim vjernicima. 
Otkrij se meni i kroz mene dok se sastajem s drugima. U Isusovo 
ime molim, amen.

Odlomci za dodatno proučavanje: Djela apostolska 11:19-24; 
Kološanima 3:15; 1. Solunjanima 5:11-14

Bilješke:

2.  DAN

Ljudski element

Među kršćanima/hrišćanima se mnogo priča o duhovnom rastu. 
Znamo da je rast važan i znamo da nedostatak rasta iscrpljuje. Ali, 
da li nam je kazana cijela priča?

Ako pogledate odjeljak s kršćanskim/hrišćanskim knjigama u 
vašoj omiljenoj knjižari ili online prodavnici, bićete zaslijepljeni 
hiljadama knjiga namijenjenih vašem razvoju u vjeri. Možete čitati 
knjige o moći molitve, proučavati različite metode za pobožni 
život, možete postati stručnjak za duhovne darove, ali sa svakom 
knjigom koju pročitate, postoji suptilna i dosljedna poruka koju 
primate: „Rast je udaljen samo još jednu knjigu više.“

Je li stvarno?

Po vašem iskustvu, koliko ste samoukih učenika sreli? Iako 
knjige mogu biti dio ličnog rasta, one nisu namijenjene da budu 
„metoda samostalnog učenja“ kršćanskog/hrišćanskog života. 
Knjige mogu otkriti istine i proširiti naše razumijevanje, ali ne 
mogu zamijeniti ljudsku interakciju. Izreke 27:17 kažu: „Gvožđe 
oštri gvožđe, isto tako čovjek čovjeka.“ Po Božjem planu, veliki dio 
našeg rasta dolazi kroz odnose s drugim vjernicima.

Zamislite koliko bi drugačije Biblija zvučala da su knjige (a ne 

vjernici) bile Božji odabrani instrument za duhovni rast? Nekoliko 
revizija bi moglo biti:

„Kao što knjige oštre umove, tako jedna knjiga oštri one koji je 
čitaju.“ (Nove Izreke 27:17)

„A svi koji su vjerovali ostajali su kod kuće i čitali. Imali su malo 
zajedničkog (jer su se rijetko sastajali), ali su uživali u razmjeni 
knjiga i bilješki i dijelili su nacrte sa svima, kako je kome bilo 
potrebno.“ (Nova Djela apostolska 2:44-45)

„Dvije knjige su bolje od jedne jer imaju više informacija.“ (Novi 
Propovjednik 4:9)

Knjige su odlične, ali ne mogu zamijeniti ljudski element u 
duhovnom rastu. 

Znamo da je ujedinjenje s vjernicima važno za ohrabrenje i 
snagu. Danas možemo vidjeti da je ujedinjenje s vjernicima 
ključ duhovnog rasta. S kim se redovno sastajete u svrhu 
duhovnog rasta?

Ako dio našeg duhovnog rasta dolazi kroz susrete s drugima, 
to također znači da će dio nečijeg duhovnog rasta doći kroz 
susrete s vama. Navedite dva područja u kojima vas je Bog 
naučio nečemu što bi moglo biti vrijedno drugima (npr. 
molitva, povjerenje, strpljenje, briga za druge, itd.).

Prijedlog za molitvu: Gospode Isuse, želim Te upoznati. 
Prepoznajem da dio mog duhovnog rasta dolazi kroz ujedinjenje s 
drugima. Možeš li mi, molim Te, pomoći da se povežem s grupom 
koja odgovara mom rasporedu i mom mjestu u životu? Hvala Ti 
što brineš o svakom dijelu mog razvoja. Volim Te. U Isusovo ime 
molim, amin.

Odlomci za dodatno proučavanje:  Rimljanima 12:1-13; Efežanima 
4:1-16; 1. Solunjanima 3:11-13

Bilješke:

3.  DAN

Izazov sebičnom životu

„...držite jedni druge većim od sebe. Neka se niko ne brine samo 
za sebe, već i za druge.”(Filipljanima 2:3-4)

Nije sve samo o nama. Koliko god to bilo teško priznati, istina 
je! Većina nas je u iskušenju da pomisli da je život samo jedna 
velika priča i da mi imamo centralne uloge. Sve što se dogodi 
doživljava se kao izazov za nas, odskočna daska za nas ili lekcija 
o nama. Možda nikada nećemo verbalizirati svoja uvjerenja na 
ovaj način, ali naše izjave nas odaju. 

•	 „Bože, posao je propao. Zašto uvijek dozvoljavaš da mi se 
dešavaju ovakve stvari?“

•	 • „Bože, nema dovoljno novca. Šta me pokušavaš naučiti u 
ovoj situaciji?“

•	 • „Bože, opet moram raditi do kasno. Zašto mene uvijek 
izdvajaju za prekovremeni rad??”

Šta ako krajnja svrha događaja u našim životima nema nikakve 
veze s nama? Šta ako je posao propao jer nije bio dobar za nekog 
drugog? Šta ako je Bog oduzeo neke od vaših sredstava da biste 
uslišali nečije molitve? Šta ako je vaša sposobnost da radite do 
kasno omogućila Bogu da izliječi nečije bračne probleme? Iako se 
oko nas odvija ogromna priča, svaki događaj nije o nama.

Postoji trenutak u životu svakog vjernika kada mora odgovoriti 
na pitanje: Hoću li živjeti svoj život za sebe ili ću dati svoj život za 
druge? Isus je poučavao da oni koji pokušaju spasiti svoj život će 
ga izgubiti, a oni koji izgube svoj život će ga naći (Matej 16:25).

Jedan od blagoslova ujedinjenja s vjernicima je taj što nas potiče 
da se zainteresujemo za druge. Po prirodi, vrlo je malo ljudi koji 
su istinski zabrinuti za potrebe drugih. Zbog pada čovječanstva, 
naš prirodni stav je da smo beznadežno usmjereni na sebe. Dio 
putovanja prema sličnosti s Kristom/Hristom je odricanje sebe 
i služenje drugima (Matej 16:24-27). Kada se vjernici sastanu u 
biblijskoj zajednici, oba ova područja se obrađuju.

Zašto je teško priznati da sve nije samo o nama?

Kako bi male grupe izgledale drugačije kada bismo došli 
na sastanak s ciljem da pomažemo, služimo, ohrabrujemo i 
jačamo jedni druge?

Prijedlog za molitvu: Gospode Isuse, želim Te upoznati. Priznajem 
svoju želju da budem u središtu priče i trebam Te da me promijeniš 
iznutra prema vani. Predajem Ti se i molim Te da živiš kroz mene s 
ciljem da drugi budu blagoslovljeni. U Isusovo ime molim, amen.

Odlomci za dodatno proučavanje: Galaćanima 6:1-2; Filipljanima 
2:1-11; Kološanima 3:12-17

Bilješke:

4. DAN

Lekcije iz teretane

U šestom razredu sam se upoznao s čudima teretane. Bio je to 
fascinantan svijet snage i hrabrosti. Brzo sam shvatio da je “život 
u teretani” subkultura za sebe. Ljudi su drugačiji. Misle drugačije, 
ponašaju se drugačije i nose stvari koje su strane većini nas. Tu 
su rukavice bez prstiju, majice bez rukava i kratke hlače koje ne 
ostavljaju ništa mašti. Jedino što n nedostajalo je ponos!

Neizbježno, najmanji momak u prostoriji je najglasnije gunđao, 
najviše pričao i najmanje dizao! Ako ste posmatrali stvari oko pet 
minuta, nije bilo teško razlikovati one koji imaju iskustva od onih 
koji su htjeli da mislite da imaju iskustva.

Oni s iskustvom nosili su normalnu odjeću, sami su određivali 
tempo tokom treninga i pitali su za mjesto kada bi pokušali dizati 
veću težinu. Oni bez iskustva nosili su svu opremu, maksimalno su 
iskorištavali svoje sposobnosti pri svakom dizanju i posmatrača 
su smatrali znakom slabosti. Ne mogu vam reći koliko sam puta 
morao podići šipku s prsa tipa koji je nosio genijalne rukavice, 
majicu bez rukava i tijesne hlače. (Nije lijepa slika!)

Vjerovali ili ne, postoji nekoliko duhovnih istina koje možemo 
naučiti iz teretane.

Istina 1: Iskustvo će se manifestirati u mudrim odlukama.

Istina 2: Iskustvo se ne boji tražiti pomoć.

Solomon je napisao: “Bolje je biti udvoje nego sam, jer oni imaju 
dobru platu za svoj trud. Jer kad padne jedan, drugi mu pomaže 
da ustane; ali teško onome koji je sam, jer kad padne kraj njega 
nema nikog da mu pomogne!”
(Propovjednik 4:9-10).

Zreli vjernici koji imaju iskustva hodanja s Bogom dosljedno će 
donositi mudre odluke. Oni se namjerno pozicioniraju među 
skupinama vjernika jer „bolje je biti udvoje nego sam.” Oni ne 
osjećaju potrebu da se dokazuju na svakom koraku i stoga 
koriste prilike koje su im dostupne (npr. bogosluženja, male 
grupe, svakodnevno vrijeme s Bogom, službene pozicije, grupe za 
odgovornost itd.). Iako zreo vjernik može znati mnogo informacija 
predstavljenih na ovim mjestima, oni također prepoznaju svoju 
potrebu za odgovornošću i zajedništvom. Znaju da je dobro imati 
„drugoga da ga podigne“.

Mlađi ili manje zreli vjernici miješaju opremu s pobožnošću. 
Imaju sve prave alate; ali jednostavno ne znaju da koriste ono 
što imaju. Odbijaju prilike za redovan rast jer su sebe uvjerili da 
nemaju vremena ili da potreba nije hitna. Kada se okupe s drugim 
vjernicima, nađu se u situaciji da se zalažu za duhovnost i bore se 
s potrebom da se dokažu u svakoj situaciji.
Neizbježno oni preopterete svoje mogućnosti, a ponos ih sprječava 
da traže pomoć. Kada padnu, stave se u izolaciju.

Kršćanski/Hrišćanski život nije sprint; već maraton! Niko ga ne 
postiže sam, a dosljedne, mudre odluke su korisnije od povremenih 
izljeva duhovnosti.

Pročitajte Rimljanima 12:10, Titu 2:3-6 i Jevrejima/Hebrejima 
11:1-12:2 i zapišite neke bilješke.

Prijedlog za molitvu: Gospode Isuse, želim Te upoznati. Razumijem 
da dio načina na koji Te poznajem je posmatranje života onih 
koji te poznaju duže. Posvećujem se pozicioniranju svog života u 
kontekstu zrelih vjernika. U Isusovo ime molim, amen.

Bilješke:

Tokom protekla četiri dana, vidjeli smo da je ujedinjenje s 
vjernicima važno za pružanje ohrabrenja i snage, uspostavljanje 
okruženja za lični rast, suočavanje sa sebičnim načinom života 
i donošenje mudrih odluka u sigurnosti zajednice. Danas ćemo 
vidjeti kako ujedinjenje s vjernicima postaje životni izbor koji 
donosi radost onima koji ga odaberu.

U Djelima apostolskim 2:42-47, Luka piše:
„Bili su predani poslaničkom učenju, zajedništvu, lomljenju 
hljeba i molitvi. U svakog se uvukao strah, a poslanici su 
činili mnoga čudesa i znakove. Oni što su prigrlili vjeru, živjeli 
su složno i sve im je bilo zajedničko. Prodavali su imanja 
i posjede i dijelili svakome prema potrebi. Svaki su se dan 
složno okupljali u Hramu, te se sastajali po kućama da lome 
hljeb, radosno i prostodušno. Hvalili su Boga i uživali naklonost 
cijelog naroda. A Bog je svakodnevno pridodavao one koji 
nađoše spas.”

Kakva nevjerovatna grupa vjernika! Puno slušamo o izborima 
načina života. Od nedjeljne škole do reklama za javno zdravstvo, 
bodre nas da donosimo mudre odluke. Svrha je pomoći ljudima 
da shvate da će izbori načina života koje donosimo odrediti živote 

5 .  DAN

Zajednica je izbor načina 
na koji živimo

koje živimo.

Kada govorim o izborima načina života, mislim na odluke koje 
mijenjaju opšti tok i smjer vašeg života. Na primjer, odluka da se 
drogirate, zadužujete ili idete na fakultet promijeniće opšti tok i 
smjer vašeg života. Odluka da slijedite Krista/Hrista, postanete 
strastveni golfer ili pokrenete biznis također će promijeniti opšti i 
tok i smjer vašeg života. Izbori načina života mogu biti dobre ili loše 
odluke. I dok sve odluke o načinu života neće imati isti uticaj, one će 
mijenjati način na koji živite iz dana u dan.

Zajednički život je izbor načina života. Kada vjernici odluče da 
se ujedine na nivou dubljem od povremenog odlaska u crkvu i 
povremenog proučavanja Biblije, to će promijeniti opšti tok i smjer 
njihovih života. Crkva iz prvog stoljeća učila je zajedno, družila se 
zajedno, jela zajedno i molila se zajedno. Redovno su doživljavali 
Boga u kontekstu zajednice i bili su svjedoci Božije nevjerovatne 
moći. Imali su mnogo toga zajedničkog i brinuli su se jedni o drugima 
dajući i dijeleći. Njihova srca su bila usmjerena ka hvaljenju Boga 
i svakodnevno su gledali kako im se broj ljudi povećava. Kakva 
nevjerovatna slika! ALI... na kraju dana, izbor da budu u zajednici 
odredili su živote koje su živjeli u cjelini.

Nikada nećete biti prisiljeni iskusiti zajednicu na tom nivou. Ali, 
nadamo se, pomisao na istinsku zajednicu će vas ohrabriti da je 
odaberete.

Imate li ikakve strahove u vezi s istinskom zajednicom? Zapišite 
ih ispod.

Prijedlog za molitvu: Gospode Isuse, želim Te upoznati. Hvala Ti 
što si mi pružio mjesto gdje mogu pripadati. Hvala Ti na Božijoj 
porodici. Pomozi mi da prevaziđem sve strahove koje možda 
imam u vezi s zajednicom i pomozi mi da žudim za dubljim 
odnosima s drugim vjernicima. U Isusovo ime molim, amen.

Odlomci za dodatno proučavanje: Djela apostolska 4:32-35; 1. 
Korinćanima 12:4-27; Efežanima 4:1-6

Bilješke:

6. DAN

Služenje jedni drugima

Šta znači biti učenik Isusa Krista/Hrista? Kada pomislimo na 
učenika, obično pomislimo na nekoga ko uči od učitelja. Iako u 
učeništvu definitivno postoji komponenta učenja, Kristov/Hristov 
učenik je više od samog učenika. Kristov/Hristov učenik je neko ko 
čini ono što Isus čini kako bi bio poput Njega.

Uzmite tu ideju i prenesite je u područje činjenja učenika. Kao 
crkva, naš cilj je stvaranje učenika. Stoga, svaki razgovor o 
stvaranju učenika mora uključivati i diskusiju o životu kao što je 
Krist/Hrist živio. U Mateju 20:26-28, Isus je podijelio važnu istinu o 
tome kako je živio: “…Ko želi biti najveći među vama, neka vam 
bude sluga. Ko želi biti prvi, neka bude ostalima sluga. Jer ni Sin 
čovječji nije došao da mu služe, već da On služi…“ 

Isus je došao da služi drugima! Kao kršćanima/hrišćanima, lako 
nam se fokusirati na Isusovo učenje, čuda ili božanske osobine. 
Ali ako želimo razumjeti način na koji je Isus živio iz dana u dan, 
moramo vidjeti Njegov život služenja.

Šta to znači za nas? To znači da služenje drugima mora postati 
glavni dio naših života. Jedno od prvih područja u kojem učimo 
kako služiti je u kontekstu lokalne crkve. Učimo služeći jedni 
drugima. Upravo u tu svrhu Sveti Duh je dao duhovne darove 

svakom vjerniku. Prva Korinćanima 12:7 nam kaže da je svakome 
od nas dat duhovni dar da bismo mogli pomagati jedni drugima. 
Obratite pažnju na riječ „svakome“. Svi imamo duhovni dar, a Bog 
želi da svako od nas koristi taj dar u svrhu služenja drugima.

Kad se ujedinjujemo s drugim vjernicima, postajemo svjesni 
potreba unutar tijela. Kako potrebe postaju poznate, tako se 
svakom od nas daje prilika da koristimo svoje duhovne darove 
na način na koji je Bog namijenio. Dok služimo, mi modeliramo 
Kristov/Hristov život. Konačno, dok po uzoru na Kristov/Hristov 
život, mi smo zaista Njegovi učenici.

Znate li svoj duhovni dar(ove)? Ako znate, zapišite ih. Ako ne, 
jeste li spremni saznati?

Kada se ujedinite s drugim vjernicima, dolazite li služiti ili biti 
služeni? 

Vjerujete li da služite Tijelu Kristovom/Hristovom u vašem 
punom potencijalu? Kako još možete služiti?

Ako možete služiti na jedan opsežniji način, biste li bili spremni 
podijeliti svoje srce s pastorom?

Prijedlog za molitvu: Gospode Isuse, želim Te upoznati. Hvala Ti 
što si mi dao duhovni dar koji mogu koristiti u služenju drugima. 
Molim se da me upotrijebiš u mom punom potencijalu. Daj mi 
hrabrosti da podijelim svoje darove s drugima. U Isusovo ime 
molim, amen.

Odlomci za dodatno proučavanje: Rimljanima 12:4-9; 1. 
Korinćanima 12; 1. Petrova 4:10-11

Bilješke:

1 .  DAN

Da vide vaša dobra djela

„Neka vaša svjetlost svijetli pred ljudima tako da vide vaša dobra 
djela i da slave vašeg nebeskog Oca.“ (Matej 5:16)

Ubrzo nakon mog obraćenja Kristu/Hristu, upoznao sam čovjeka 
nalik džinu po imenu Bob. Bob je bio visok 192 cm i težak 123 kg. Bio 
je savršeno građen za svoj posao. Bob je bio kapelan u zatvorskom 
centru u gradu Savannah, Georgia. Svake sedmice Bob je vodio 
biblijske studije, molio se i služio ubicama, lopovima, silovateljima 
i kriminalcima svake vrste.

Bio je tu jedan čovjek koji je redovno prisustvovao sastancima, ali 
nije bio voljan vjerovati u Krista/Hrista. Pojavio bi se, posmatrao 
iz daljine, a zatim otišao za svojim poslom. Nakon nekoliko 
mjeseci, isti taj čovjek je podigao ruku tokom proučavanja Biblije 
i priznao da je povjerovao u Krista/Hrista kao svog Spasitelja. Svi 
su bili iznenađeni! Iz velike znatiželje, Bob ga je upitao: „Zašto si 
postao kršćanin/hrišćanin?“ Zatvorenik je odgovorio: „Postao sam 
kršćanin/hrišćanin jer sam te vidio kako čistiš svoju kancelariju.“ 
Kao što možete zamisliti, odgovor zatvorenika samo je izazvao još 
pitanja.

Objasnio je da ljudi na vlasti uvijek iskorištavaju one pod njima. 
Brinuo se da ako se on preda Kristovom/Hristovom autoritetu, 

Isus bi mogao učiniti isto. Njegovi strahovi su se smirili kada je 
primijetio Boba kako čisti svoju kancelariju. Primijetio je da se 
nekoliko zatvorenika ponudilo da očisti Bobovu kancelariju, ali 
umjesto da iskoristi njihovu spremnost, Bob je ljubazno odbio.

Zatvorenik je na ovaj način povezao konce. Ako Bob, kao sljedbenik 
Krista/Hrista, ne bi iskorištavao one pod sobom, postojala je velika 
vjerovatnoća da bi Isus postupio isto. Čin jednostavan poput 
metenja poda Bog je iskoristio da uvjeri čovjeka u Božiji milosrdan 
karakter.

Isus je rekao da trebamo živjeti na način da ljudi “vide vaša dobra 
djela i slave vašeg Oca”. Ne trebamo se baviti dobrim djelima da 
bismo privukli pažnju na sebe; naše aktivnosti imaju za cilj donijeti 
slavu Bogu Ocu. Princip koji se nalazi u ovom odlomku trebao bi 
potaknuti kršćane/hrišćane da budu svjesni svojih postupaka. 
Način na koji živimo često je moćniji svjedok od onoga što kažemo.
 
Služenje drugima treba da proizilazi iz srca punog ljubavi. 
Postoje li načini na koje se mozete prilagoditi kako biste otvorili 
više vrata za služenje drugima?

U vašem trenutnom kontekstu, kako vaše svjetlo može jače 
sjati za Krista/Hrista?

Način na koji tretiramo druge će ih ili privući Kristu/Hristu ili ih 
odvratiti od Njega.

Prijedlog za molitvu: Gospode Isuse, želim Te znati i želim da Te 
i drugi znaju. Molim Te, pomozi mi da budem svjestan kako ljudi 
oko mene doživljavaju moje postupke. Neka moj život odražava 
Tvoju slavu! U Isusovo ime molim, amen.

Odlomci za dodatno proučavanje: Matej 5:13-16; Djela apostolska 
4:32-35; 1. Solunjanima 2:1-12; Titu 3:14

Bilješke:

2.  DAN

Kada se plan ostvari

„Mi smo Njegovo djelo, stvoreni u Mesiji Isusu za dobra djela, koja 
Bog unaprijed pripremi da u njima živimo.” 
(Efežanima  2:10, TLB)

Za one od vas koji su obožavaoci 80-ih, današnja lekcija je 
posebno osmišljena za vas! Sjećate li se nevjerovatnih TV 
programa koji su obilježili 1980-e? Tu su bili Knight Rider, The 
Dukes of Hazard, Air Wolf, Magnum P.I., Remington Steele, Simon 
and Simon, Chips, T.J. Hooker i drugi. Suze mi naviru na oči samo 
kad pomislim na njih. Lijepa vremena! 

U svakom slučaju, jedna od emisija koju je moja porodica 
redovno gledala bio je A-Team. Glumci su bili senzacionalni, 
muzika odlična, a radnja potpuno ista iz sedmice u sedmicu. 
Mogli ste predvidjeti 80% emisije sljedeće sedmice ako ste vidjeli 
tri druge epizode. Tema je uvijek bila ista. Neko je bio u nevolji 
i angažovali su A-Team da pomogne. Hannibal je imao plan, 
Murdock se pravio lud, Faceman je dobio sve dame, a B. A. bi 
napravio četrnaest komada oružja od tri cijevi, role ljepljive trake 
i kutije eksera. Jedva bi uspjeli da sprovedu plan, a Hannibal bi 
zapalio cigaru i rekao: “Volim kada se plan ostvari.” Super serija! 
Kada razmišljam o ovoj seriji, ne mogu se sjetiti nijednog puta 
kada Hannibalov “plan” nije uspio. Bio je ili najpametniji momak 

na TV-u ili najsretniji. U svakom slučaju, serija je bila zabavna.

U Efežanima 2:10, nalazimo da Hanibal nije jedini koji ima plan. 
Prema Svetom pismu, Bog je rekao da smo “stvoreni u Mesiji 
Isusu za dobra djela.” Iz vječnosti, Bog je gledao u budućnost, 
razumio probleme i kreativno osmislio plan za rješavanje tih 
problema. Božiji plan je da On živi kroz svoj narod, a da Njegov 
narod provodi svoje živote pomažući drugima.

Kao sljedbenici Isusa Krista/Hrista, naša želja ne bi trebala biti 
samo da rastemo u biblijskom znanju, već i da se pridružimo 
Božijem djelovanju širom svijeta. Služenje svijetu nije samo dobra 
ideja; to je Božiji plan! Kada ti i ja služimo jedni drugima i služimo 
svijetu, mi živimo onako kako je Bog dizajnirao naše živote.
 
Kako bi vas Bog mogao koristiti da služite drugima? Razmislite 
o svojoj nadarenosti ili područjima koja vas posebno zanimaju. 

Ako nas je Bog stvorio za služenje i isplanirao da posvetimo 
svoje živote služenju drugima, šta se dešava ako odlučimo da 
ne služimo?

Prijedlog za molitvu: Gospode Isuse, želim da Te poznajem. Vidim 
da imaš plan za moj život, a taj plan je da služim drugima. Da 
li bi mi pomogao da vidim prilike za služenje i dao mi hrabrost 
da služim kada dođe vrijeme? Volim Te, Gospode! U Isusovo ime 
molim, amen.

Odlomci za dodatno proučavanje: Postanak 1:26-31, 2:4-8;  
1. Petrova 2:9-12

Bilješke:

3.  DAN

Postati poput onih 
koje slijedimo

„…Ko želi biti najveći među vama, neka vam bude sluga. Ko želi 
biti prvi, neka bude ostalima sluga. Jer ni Sin čovječji nije došao 
da mu služe, već da On služi drugima…“ (Matej  20:26-28, MSG)

Jeste li ikada nekoga idolizirali? Ne govorim o obožavanju osobe 
ili mišljenju da je bog. Govorim o tome da zaista, zaista, zaista 
želite biti poput njih. Većina ljudi može se osvrnuti na svoje živote 
i sjetiti se igrača bejzbola, glumca, muzičara ili čak popularnog 
klinca u školi koji je izgledao kao da ima sve. Učinili bismo sve da 
budemo poput njih.

Zbog naše idolizacije drugih, lako nam je imitirati one kojima 
se divimo. Marketinški giganti godinama zarađuju na ovom 
fenomenu. Najbrži način za prodaju cipela, sunčanih naočala, 
satova ili odjeće je da ih neka poznata osoba nosi u javnosti. 
Iako se donošenje modnih odluka na osnovu divljenja čini 
bezopasnim, naša potreba za imitiranjem ne prestaje s modom. 
Životne odluke poput pića, seksa, stavova, prekomjernog duga, 
pa čak i postupanja s drugima često proizilaze iz imitiranja onih 
kojima se divimo.

Ali imitacija nije uvijek loša stvar. U stvari, želju za prilagođavanjem 
u nas je usadio Bog. Božija je želja da se prilagođavamo, ne 

putevima svijeta, već Božijem karakteru (Rimljanima 12:2).
Problem nije natjerati ljude da se prilagode. Problem je pomoći 
ljudima da vide da Krist/Hrist mora biti zjenica oka njihova. Kada 
je Krist/Hrist Onaj kojem se najviše divimo, najviše poštujemo, 
najviše volimo i najviše cijenimo, On će biti Onaj kojeg želimo 
imitirati.

Isus je učio svoje učenike da služe drugima. Kako vjernici rastu u 
svom odnosu s Njim, osjetiće veću želju za služenjem. Dok tražimo 
Boga u odnosu ljubavi, Sveti Duh mijenja naš karakter kako bismo 
ga uskladili s Kristom/Hristom. Naš cilj je voljeti Ga, ali u tom 
procesu postajemo poput Onoga koga slijedimo.
 
Jeste li ikada služili u crkvi i smatrali da vas to ne ispunjava? 
Gdje ste služili i zašto ste odabrali tu služiti?

Na osnovu vaših odgovora, mislite li da bi vaše iskustvo bilo 
drugačije da ste se usredotočili na ljubav prema Bogu i dopustili 
da vaša služba proizlazi iz te ljubavi?

Na osnovu načina na koji živite iz dana u dan, da li vam se čini 
da je Isus zjenica oka vašeg ili pak idolizirate druge? Ako da, 
koga idolizirate i zašto? If so, who do you idolize and why?

Prijedlog za molitvu: Gospode Isuse, želim Te poznavati i biti u 
skladu s Tobom. Pomozi mi da poštujem druge, ali da to bude u 
skladu s Tobom. U Isusovo ime molim, amin.

Odlomci za dodatno proučavanje: Luka 22:24-27; 
Filipljanima 2:1-11 

Bilješke:

4. DAN

Suprotstavljanje ponosu

„Bog se protivi oholim ljudima, a poniznima daje milost... Ponizite 
se pred Gospodom i On će vas uzvisiti.“ (Jakovljeva 4:6b, 10)

Ne razumijem ponos. Nije zato što mi nedostaje sposobnost da ga 
definišem; nego zato što mi je teško objasniti njegovu privlačnost. 
Zašto je tako teško osloboditi se ponosa?

Ne postoji nijedan drugi grijeh koji prima toliko ukora i kazne 
kao ponos. Pa ipak, ne postoji nijedan drugi grijeh koji je toliko 
raširen u životima vjernika. Ponos vodi porijeklo još od originalnog 
grijeha, pada Lucifera, podjele jezika u Babilonu, progonstva 
Nebukadnezara, odbacivanja Krista/Hrista u prvom stoljeću i 
našeg odbijanja da se u svemu oslanjamo na Boga. U korijenu 
grijeha je problem ponosa.

Kako da se aktivno suočimo s grijehom ponosa?

Najbolji odgovor na ovo pitanje je slijediti Kristov/Hristov primjer. 
Isus je težio svom odnosu s Ocem i pozicionirao se kao sluga 
drugima (Marko 10:45). Njegov odnos Ga je držao ovisnim o Ocu, 
a Njegova pozicija služenja držala ga je usklađenim s poniznošću. 
Krist/Hrist je ostao bezgrešan, iako je bio „iskušan u svemu kao i 
mi“ (Jevrejima/Hebrejima 2:17-18, 4:15; Matej 4). Krist/Hrist je težio 

odnosu i pozicionirao se na putu služenja.

Dok se suočavamo s ponosom, naš plan bi trebao biti isti. Počnite 
tražeći Boga kroz odnos ljubavi. Dok Ga tražite, zamolite Boga 
da vam otkrije mjesta služenja. Tražeći Boga i ponizno služeći 
drugima, proaktivno se suočavamo s našom ličnom borbom s 
ponosom.
 
Koji su vaši strahovi u vezi sa služenjem?

Većina ljudi ima potrebu za priznanjem, uvažavanjem i 
potvrdom. Mnoga mjesta služenja rijetko nude ove pogodnosti. 
Kako Bog odgovara na ovaj problem u Mateju 6:1-4 i Mateju 
25:31-40?

Na koji način ste pokušali da se suočite s grijehom ponosa u 
prošlosti? Je li vam uspjelo?

Grijeh koji nas sprječava da služimo je ponos, a protivotrov za 
ponos je ponizno služenje. Teško je gledati s visine na druge kada 
ste zauzeli poziciju sluge.

Prijedlog za molitvu: Gospode Isuse, želim Te upoznati i slijediti 
put kojim si išao. Na osnovu principa Svetog pisma, znam da se 
trebam poniziti. Ovu odgovornost shvatam ozbiljno. Želim početi 
priznajući svoju želju da stvari radim na svoj način. Molim Te da 
se suprotstaviš mom ponosu dok Te tražim. Pomozi mi da tražim 
mjesta za službu. U Isusovo ime molim, amen.

Odlomci za dodatno proučavanje: Rimljanima 12:3-8; Galaćanima 
6:1-4

Bilješke:

5. DAN

Nikada se nisam 
osjećao ispunjenije

Reakcija je uobičajena. Vjernik skuplja hrabrost da služi drugima. 
Nakon što završ, kaže: „Osjećam se sjajno! Zapravo, nikada se u 
životu nisam osjećao ispunjenije.“

Dio koji kršćani/hrišćani previđaju je zašto se tako osjećaju. 
Ukratko, dizajn određuje ispunjenje. Pokrenite svoju posvećenu 
maštu samo na trenutak i, molim vas, nemojte misliti da sam 
čudan što postavljam ova pitanja. Ako bi avion mogao iskusiti 
emocije, mislite li da bi bio ispunjeniji sjedeći na zemlji ili leteći 
kroz oblake? Ako bi trkaći automobil mogao izraziti misli, mislite 
li da bi bio ispunjeniji sjedeći u prometu ili jureći po stazi? Ako 
bi brod mogao govoriti, mislite li da bi bio ispunjeniji sjedeći na 
suhom doku ili sijekući valove?

Lako nam je pogledati dizajn neživih predmeta i prepoznati 
ispunjavaju li svoju svrhu. Dizajn određuje ispunjenje. Iz nekog 
razloga, teško nam je primijeniti istu logiku s ljudima. Više se 
fokusiramo na naš individualni dizajn nego na naš ljudski dizajn.

Znamo da slikari doživljavaju ispunjenje kada se izražavaju 
na platnu. Plesači doživljavaju ispunjenje kada se izražavaju u 
pokretu. Pronalazači doživljavaju ispunjenje kada se igraju s novim 
idejama. Ali u svim ovim područjima fokus je na individualnom 

dizajnu. Šta je s našim dizajnom kao ljudi? Je li Bog stvorio ljude 
na takav način da svi doživljavamo zajednički oblik ispunjenja?

Odgovor je „Da!“ Bog nas je stvorio za odnos sa Njim i poslao nas 
je da služimo drugima. 

„Mi smo Njegovo djelo, stvoreni u Mesiji Isusu za dobra djela, 
koja Bog unaprijed pripremi da u njima živimo.”
(Efežanima 2:10)

„Prije nego što sam te stvorio u utrobi tvoje majke, izabrao 
sam te. Prije nego što si se rodio, posvetio sam te za posebno 
djelo…“ (Jeremija 1:5)

„On nas je spasio i pozvao nas svetim pozivom, ne po našim 
djelima, nego po Svojoj namjeri i milosti, koja nam je prije 
vječnosti darovana u Mesiji Isusu.” (2. Timoteju 1:9))

Nikada nas ne bi trebalo iznenaditi kada ljudi pronađu ispunjenje 
u služenju drugima. Ispunjenje je nusprodukt života za kojeg smo 
stvoreni. 

Da li se borite s ispunjenjem u životu? Ako da, gdje možete 
služiti?

Ako dizajn određuje naše ispunjenje, onda će život odvojen 
od ovog dizajna dovesti do nedostatka ispunjenja. Možete li 
prepoznati područja u svom životu u kojima živite odvojeno od 
Božijeg dizajna?

Prijedlog za molitvu: Gospode Isuse, želim Te upoznati. Vidim u 
Bibliji da si stvorio i dizajnirao moj život za odnos i služenje. Kada 
mi nedostaje ispunjenja, molim Te, pomozi mi da se sjetim da se 
vratim svom dizajnu. Volim te. U Isusovo ime molim, amen.

Bilješke:

6. DAN

Izgradnja platforme za
 dijeljenje Krista/Hrista

„Uvijek zahvaljujemo Bogu za sve vas i neprestano vas spominjemo 
u svojim molitvama. Pred Bogom i Ocem našim se sjećamo vaših 
djela vjere,… od vas je Božija riječ odjeknula ne samo u Makedoniji 
i Ahaji već se posvuda razglasila…”  
(1. Solunjanima 1:2-3, 8)

Je li dijeljenje Krista/Hrista privilegija ili pravo? U Americi brzi smo 
da kažemo ljudima o našim pravima. Imamo pravo na slobodu 
govora. Imamo pravo da se okupljamo na bogosluženju. Imamo 
pravo da se mirno okupljamo u znak protesta. Naša prava 
su zaštićena i snažno branjena. I dok sam izuzetno zahvalan 
na pravima koja uživamo, bojim se da Crkva miješa prava s 
privilegijama.

U nedavnoj anketi, Amerikanci su zamoljeni da ostave svoj 
prvi utisak kada čuju riječ “kršćanin/hrišćanin”. Tri najčešća 
odgovora bila su “osuđujući”, “okrivljujući” i “licemjeran”. Nije 
baš hvale vrijedna kritika! Amerikanci su shvatili činjenicu da 
kršćani/hrišćani govore kroz naša prava, a ne kroz naša djela. 
Bojkotujemo preduzeća zbog nebiblijskih stavova. Protestujemo 
protiv klinika za abortus zbog uništavanja života. Marširamo 
protiv prava homoseksualaca, šaljemo peticije Kongresu za 
“suhe okruge” i zahtijevamo da se molitva vrati u škole. Ali cijelo 

vrijeme, pokretačka snaga je: “Imamo pravo da govorimo, 
imamo pravo da protestujemo i imamo pravo da dijelimo svoja 
mišljenja.” Zakonski, imamo pravo; praktično, možda smo izgubili 
tu privilegiju.

Dijeljenje Krista/Hrista je privilegija. Ne nalazimo nigdje u Svetom 
pismu da je Isus zahtijevao da bude saslušan. Nije mu to bilo 
potrebno. Umjesto toga, Isus je iscijeljivao one koji su patili, 
a potom dijelio poruku. Dodirivao je bespomoćne, a zatim 
poučavao o kraljevstvu. Kristova/Hristova djela služenja otvorila 
su vrata za diskusiju.

Crkva u Solunu, bila je poznata po svom „djelu vjere i trudu 
ljubavi i postojanosti nade“. Dok su ljudi služili drugima, radili na 
svojoj vjeri i radili u ljubavi u ime vjernika i nevjernika, “Božija riječ 
je odjeknula… posvuda…” Božija Riječ je procvjetala kao rezultat 
njihovih djela služenja.

U proteklih pet dana vidjeli smo da služenje svijetu donosi slavu 
Ocu, dio je Božijeg plana, prilagođava nas karakteru Krista/
Hrista, pozicionira nas protiv ponosa i donosi ispunjenje našim 
životima. Dok završavamo naše proučavanje služenja svijetu, 
također trebamo vidjeti da naše služenje gradi platformu za 
dijeljenje Krista/Hrista. Dok služimo drugima, Bog otvara prilike 
za dijeljenje j/evanđelja.

Dok završavate ovu pobožnu misao, nadam se da nećete 
pogrešno shvatiti moje srce. Ne predlažem da crkva treba da 
izgubi svoja prava. Samo predlažem da govorimo kroz našu 
službu. Moja je molitva da crkva u Bosni bude poznata po Kristu/
Hristu kojeg volimo, a ne po problemima koje mrzimo.

Da li se nalazite u situaciji da zahtijevate da budete saslušani ili 
da vas se traži da govorite? Zašto?

Navedite nekoliko priča u kojima je Isus slijedio obrazac 
služenja, a zatim dijeljenja.

Prijedlog za molitvu: Gospode Isuse, želim da Te poznajem. 
Također želim dijeliti Tvoje j/evanđelje s drugima. Pomozi mi da 
slijedim obrazac po kojem si Ti živio. U Isusovo ime molim, amen.

Bilješke:

1 .  DAN

Šta znači povjeriti 
bilo šta?

„Idite, zato i učinite sve narode Mojim učenicima, potapajući 
(krsteći) ih u ime Oca i Sina i Svetoga Duha. Učite ih da vrše sve 
što sam zapovjedio…“ (Matej 28:19-20)

„…i sve što si od mene čuo po mnogim svjedocima, to isto povjeri 
pouzdanim ljudima, koji će biti u stanju i druge poučiti.“ 
(2. Timoteju 2:2)

Ove sedmice ćemo se fokusirati na povjeravanje evanđelja/
jevanđelja. Od četiri sedmice predstavljene u ovom vodiču 
za pobožnost, povjeravanje j/evanđelja je vjerovatno najteži 
koncept grupe. Radi jasnoće, prvih nekoliko dana ćemo posvetiti 
postavljanju cjelokupne slike.

U oba gore navedena odlomka vidimo izazov da prenesemo 
drugima ono što smo naučili. Isus je rekao svojim sljedbenicima 
da čine učenike “Učite ih da vrše sve što sam zapovjedio”. Trebali 
su prenositi ono što su naučili. Isto važi i za Timoteja. Timotej je 
bio izazvan da podijeli s drugima ono što je Pavle/Pavao podijelio 
s njim. Ova dva odlomka otkrivaju jednostavnu istinu: Sve što 
prenesemo dalje nastavlja uticati na druge; sve što zadržimo za 
sebe umrijeće kada mi umremo.

Svi živimo s razumijevanjem da kada umremo, ne nosimo ništa 
sa sobom. Došli smo na ovaj svijet ni sa čim i napustićemo ga na 
isti način na koji smo došli. Stoga, sve što zadržimo za sebe (npr. 
ideje, znanje, imovinu, ohrabrenje itd.) umrijće kada umremo. 
Nema uticaja na budućnost.

Razmislite o uticaju i razmotrite sve istine koje vas je Bog naučio. 
Šta vas je naučio o Riječi? Šta vas je naučio o vjeri? Šta vas je 
naučio o odnosu? Šta vas je naučio o porodici? Šta vas je naučio 
o molitvi? Ima li smisla da Bog ulaže cijeli život istine u nas, a mi 
svo to znanje ponesemo u grob?

Bog želi da prenesemo drugima ono što nam je On prenio. 
Prvi korak povjeravanja je znati da Bog želi da naši životi budu 
provodnik Njegovih istina i milosti.

Napišite imena nekoliko ljudi koji su uložili vrijeme i istinu u vaš 
život. (Sjetite se pastora, učitelja, vođa malih grupa, mentora, 
porodice ili dobrih prijatelja.) Gdje biste bili duhovno da vam ovi 
ljudi nisu povjerili istinu?

Znate li za neke odnose u Svetom pismu gdje je zreo vjernik 
povjerio istinu i vrijeme u život druge osobe? Ako znate, navedite 
nekoliko primjera.

Prijedlog za molitvu: Gospode Isuse, želim Te upoznati i želim da 
Te i drugi upoznaju. Kada se osvrnem na svoj život, sjetim se koliko 
si me naučio. Bi li mi pomogao da shvatim kako mogu povjeriti 
ove istine drugima? U Isusovo ime molim, amen.

Odlomci za dodatno proučavanje: Matej 10:1-16; Djela apostolska 
1:8; 2. Korinćanima 5:17-20

Bilješke:

2.  DAN

Povjeravanje Evanđelja/
Jevanđelja

Riječ „evanđelje“ ili “jevanđelje” znači „dobra vijest“. Kada Biblija 
govori o j/evanđelju, to se odnosi na dobru vijest o Bogu. Međutim, 
dobra vijest o Bogu je više od poziva na spasenje ili vječni život. 
Ona također uključuje kako osoba treba živjeti nakon što je 
spašena ili pomirena s Bogom.

Kada je Isus započeo svoju zemaljsku službu, Biblija kaže: „Isus 
prođe cijelom Galilejom, poučavajući u tamošnjim sinagogama 
i objavljujući Dobru vijest (evanđelje/jevanđelje) o Kraljevstvu…“ 
(Matej 4:23; 9:35; Marko 1:14). Ovaj tekst je prvi put da se riječ 
„evanđelje/jevanđelje “ spominje u Novom zavjetu. Konkretno 
se odnosi na j/evanđelje kraljevstva. U stvari, j/evanđelje o 
kraljevstvu je uobičajena terminologija u Novom zavjetu (Matej 
9:35; 24:14; Luka 16:16). Dobra vijest o Bogu povezana je s dobrom 
viješću o kraljevstvu.

Hajde da na trenutak razgovaramo o kraljevstvu. Kraljevstvo je 
raspon Božije efektivne volje gdje se, ono što On želi da se učini, 
čini. Iako je Bog Stvoritelj svega, On je odlučio uspostaviti svoje 
kraljevstvo među svojim narodom. Gdje god Božiji narod ide, 
Njegov suvereni utjecaj ide s njima. Kako Bog živi kroz svoj narod, 
Njegov utjecaj i kraljevstvo se šire. 

	• Kraljevstvo je fokus Isusovog učenja i obuke.
	• • Isus je propovijedao j/evanđelje kraljevstva. (Matej 4:23; 9:35; 

24:14; Marko 1:14)
	• • Propovijed na gori (Matej 5-7) naziva se “Ustavom 

Kraljevstva”.
	• • Isus je podijelio sedam parabola u Mateju 13. Fokus svake 

parabole bilo je kraljevstvo. 

Zašto je sav ovaj razgovor o kraljevstvu važan? Zato što je j/
evanđelje više od “Isus spašava”. Evanđelje/jevanđelje koje su 
propovijedali Krist/Hrist i Ivan/Jovan Krstitelj bilo je “Pokajte se jer 
se približilo kraljevstvo nebesko” (Matej 3:2; 4:17). Oni su dijelili j/
evanđelje kraljevstva. Dobra vijest je da Bog nudi pomiren odnos, 
a taj novi odnos se živi u kontekstu Božijeg kraljevstva.

Kada vjernici shvate opseg j/evanđelja, to mijenja sve. Mijenja naš 
fokus, našu sklonost prema izgubljenima, naše prioritete, način na 
koji komuniciramo s drugima, kako se molimo, kako gledamo na 
svijet, kako trošimo svoj novac, ciljeve koje postavljamo, pa čak i 
kako težimo tim ciljevima. Kraljevstvo pruža kontekst za kršćanski/
hrišćanski život.

Povjeriti j/evanđelje znači povjeriti j/evanđelje kraljevstva. 

Napravite popis područja u kojima vam je Bog povjerio istinu u 
životu (npr. brak, proučavanje Biblije, molitva, vjera, finansije, 
djeca itd.). Gdje možete povjeriti ono što je Bog podijelio s vama?

Prijedlog za molitvu: Gospode Isuse, želim Te upoznati. Na 
osnovu Svetog pisma, čini se da i Ti želiš da upoznam kraljevstvo. 
Molim te da mi otvoriš oči da shvatim obim evanđeoske poruke i 
pomogneš mi da ono što sam naučio povjerim drugima. Hvala ti 
što me voliš. U Isusovo ime molim, amen.

Odlomci za dodatno proučavanje: Izaija 9:1-7; Jeremija 31:31-34; 
Matej 5-7; Galaćanima 2:7; 1. Solunjanima 2:4

Bilješke:

3.  DAN

Tračnice odnosa

Povjeravanje j/evanđelja može izgledati kao ogroman zadatak. 
Naš um obično brine o tome šta dijelimo umjesto o tome kako 
dijelimo. “Šta” je definisano juče: trebamo dijeliti dobru vijest o 
kraljevstvu. “Kako” je definisano danas: trebamo dijeliti dobru 
vijest o kraljevstvu kroz našu mrežu odnosa.

Rečeno je da sve ide po tračnicama odnosa. Povjeravanje j/
evanđelja je savršen primjer ove istine u akciji. Iako postoje trenuci 
kada imamo priliku podijeliti Dobru vijest s potpunim strancem, 
redovan obrazac povjeravanja j/evanđelja uključuje naše 
relacijske mreže. Ove mreže se sastoje od prijatelja, porodice, 
kolega, komšija i ljudi koje redovno susrećemo. Zbog temeljnih 
odnosa, ove mreže su plodno tlo za povjeravanje j/evanđelja.

Postoji nekoliko razloga zašto j/evanđelje cvjeta u relacijskim 
mrežama.

 

1.	 Priroda poruke je relacijska. Tri ključna odnosa su uključena 
u j/evanđelje kraljevstva: naš odnos s Bogom, naš odnos s 
Crkvom i naš odnos sa svijetom.

2.	 Dijeljenje poruke zahtijeva puno vremena. Neke se teme 
mogu brzo, adekvatno raspraviti s nekoliko tačaka, ali 
kraljevstvo nije jedna od tih tema. Dijeljenje j/evanđelja 
kraljevstva zahtijeva vrijeme. Ako su odnosi uspostavljeni, to 
pruža višestruke mogućnosti za nastavak diskusije.

3.	 Rezultat poruke je preobražen život. Jedna je stvar reći 
potpunom strancu kako je Bog promijenio vaš život, 
ali sve što vide je osoba koja stoji ispred njih. Ljudi koji 
čine naše relacijske mreže vidjeli su Božiju kontinuiranu 
transformaciju vašeg života. Ova promjena života pruža 
platformu za dijeljenje.

Dok čitamo Novi zavjet, vidimo da se j/evanđelje kraljevstva 
povjerava kroz odnose. Bog želi isti obrazac u našim životima. 
Potražite svaki odlomak i popunite praznine na odgovarajući 
način.

Marko  3:13-19
Ko je povjerio j/evanđelje?
Ko je primio j/evanđelje?

Marko  5:1-20 
(Fokusirajte se na čovjeka koji je ranije bio opsjednut demonima 
u stihovima 18-20.)
Ko je povjerio j/evanđelje?
Ko je primio j/evanđelje?

Ivan/Jovan  1:40-42
Ko je povjerio j/evanđelje?
Ko je primio j/evanđelje?

Ivan/Jovan  4:7-42 
(Fokusirajte se na ženin odgovor na Kristovu/Hristovu poruku u 
stihovima 28-30; 39-43.)
Ko je povjerio j/evanđelje?
Ko je primio j/evanđelje?

2 Timothy 2:2
Ko je povjerio j/evanđelje?
Ko je primio j/evanđelje?

Prijedlog za molitvu: Gospode Isuse, želim Te poznavati. Pomozi 
mi da vidim mreže odnosa oko sebe i živi kroz mene kako bi se j/
evanđelje širilo. U Isusovo ime molim, amen.

Odlomci za dodatno proučavanje: Luka 5:27-32; Djela apostolska 
10; 16:22-33

Bilješke:

4. DAN

Jednostavan način
 povjeravanja Evanđelja

„I ja, braćo, kad sam došao vama, nisam došao s izvrsnim 
govorom ili mudrošću da vam objavim tajnu Božiju, jer sam 
odlučio ne znati među vama ništa drugo osim Mesije Isusa, i to 
razapetog.. Bio sam sa vama slab, u strahu i sav drhtav, a moj 
govor i objavljivanje nisu bili u uvjerljivim riječima mudrosti, nego 
u očitovanju Duha i snage, tako da vaša vjera ne bude u ljudsku 
mudrost, već u snagu Božiju.“ (1. Korinćanima  2:1-5)

We now have three primary pieces in place: 

1.	 Misija je povjeriti evanđelje/jevanđelje. Kada povjerimo 
j/evanđelje drugima, činimo učenike i ostvarujemo Veliki 
nalog.

2.	 Poruka je evanđelje/jevanđelje kraljevstva. Ako dijelimo 
samo otkupiteljski dio j/evanđelja, donosimo odluke za 
Krista/Hrista, a ne za Kristove/Hristove učenike. Evanđelje/
jevanđelje je dobra vijest o kraljevstvu. 

3.	 Misijsko polje je prvenstveno naša mreža odnosa. Iako 
možemo povjeriti j/evanđelje strancima, primarni obrazac 
opisan u Novom zavjetu je rad kroz relacijske mreže.

Ako ste poput mene, sljiedeće pitanje koje vam pada na pamet 
je: „Kako da počnem?“ Svijet je ogroman, poruka je opsežna, a 
vrijeme je kratko. Kako praktično primijeniti informacije koje 
imamo i živjeti ih?

Odgovor je jednostavan kao slijeđenje primjera apostola Pavla. 
Kada je Pavle/Pavao govorio Korinćanima, koncentrisao je svoje 
učenje na „Krista/Hrista i to razapetog“. U nekim aspektima, može 
se činiti da je Pavle/Pavao mnogo toga izostavio iz kraljevstva. 
Šta je s vjerom? Šta je s ljubavlju? Šta je s duhovnim darovima? 
Šta je s misijama i službom? Šta je s molitvom i hvalom? Kako 
je Pavle/Pavao mogao biti toliko uskogrudan da podijeli samo 
jednu poruku?

Odgovor na ovo pitanje nalazi se u odnosu između Krista/Hrista 
i Njegovog kraljevstva. Kada se usredotočimo na traženje Krista/
Hrista i poznavanje Krista/Hrista, On će nas voditi u područja vjere, 
nade, ljubavi, misije, službe, molitve, hvale itd. Ne moramo postati 
stručnjaci u svakom području kršćanskog/hrišćanskog života da 
bismo povjerili j/evanđelje. U stvari, ako nismo pažljivi, možemo 
postati intelektualno vješti i duhovno manjkavi. Budite uvjereni! 
Specifičnosti kraljevstva postaće poznate u potrazi za Kraljem. 
Zašto? Zato što kraljevstvo nosi srce Kralja!

Šta ovo znači za tebe i za mene? To znači da je naš posao da 
slijedimo Krista/Hrista i dijelimo ono što naučimo. Ako prolaziš 
kroz period vjere, povjerenja i strpljenja, podučavaj druge onome 
što On uči tebe. Ako slijediš Krista/Hrista i učiš o upravljanju, 
povjeri ta učenja onima oko sebe. Ako te Bog uči principe molitve, 
podijeli ta načela s prijateljima, članovima porodice ili onima u 
tvojoj mreži odnosa. Bog ne traži od nas da steknemo kršćansku/
hrišćansku diplomu prije nego što povjerimo j/evanđelje. On želi 
da ga slijedimo i, u isto vrijeme, dijelimo ono što smo naučili s 
drugima.

Pročitaj 1. Korinćanima 2:1-5 i napiši tri ili četiri riječi koje opisuju 
Pavlovo stanje uma. Da li Pavle/Pavao zvuči kao prosječan 
čovjek ili neustrašivi vođa? Možeš li učiniti ono što je on učinio?

Prijedlog za molitvu: Gospode Isuse, želim Te upoznati. Dok Te 
upoznajem, daj mi hrabrosti da podijelim ono što sam naučio s 
drugima. U Isusovo ime molim, amen.

Odlomci za dodatno proučavanje: Ivan/Jovan 15:1-8; 17:3; 
1. Korinćanima 1:17-31

Bilješke:

5. DAN

Veći napredak 
Evanđelja/Jevanđelja

„A želim da znate, braćo, da je moje stanje još više pridonijelo 
napretku Radosne vijesti (j/evanđelja)”... (Filipljanima  1:12)

Mrzio sam misionarske nedjelje kao dijete. Znam da to zvuči 
užasno, ali pokušavam biti iskren. Nije to bilo zato što nisam volio 
misionare ili službe koje su predstavljali; bilo je to zato što sam 
uvijek osjećao da me Bog poziva da uradim nešto slično.

Nije bilo važno da li je misionar služio u Africi, Indiji, Južnoj Americi 
ili Antarktiku, uvijek su govorili o stvarima koje su izdržali zbog j/
evanđelja. Jedna osoba bi pričala o tome kako mjesecima živi 
na riži i vodi. Druga osoba bi podijelila kako se borila s rijetkim 
bolestima i protiv sila vještičarenja. Drugi misionar bi podijelio kako 
je godinama služio istoj ljudskoj grupi i vidio vrlo malo plodova za 
svoj trud. Po mom mišljenju, priče su imale jednu sličnost - patnju!

Nisam veliki ljubitelj patnje. Zapravo, pokušavam je izbjeći ako je 
ikako moguće. Ali postoje trenuci kada se napredak j/evanđelja 
pojačava kroz teške situacije. Ako želimo ozbiljno shvatiti 
povjeravanje j/evanđelja, moramo odgovoriti na jedno pitanje: 
Koliko sam spreman podnijeti za napredak j/evanđelja?

Odgovor na ovo pitanje bit će drugačiji za svakoga. Isus je podnio 

križ/krst (Jeverejima/Hebrejima 12:1-3). Pavle/Pavao je podnio 
zatvor, batine i na kraju smrt (2. Korinćanima 11:23-28). Ovo 
su dva ekstremna primjera. Vjerovatno je da većina kršćana/
hrišćana u Americi nikada neće podnijeti tu vrstu patnje. Ali nije 
neuobičajeno podnijeti razdvajanje porodice, gubitak prihoda, 
osjećaje depresije, probleme svih veličina, napade neprijatelja i 
brojne manje neugodnosti.

Moja poenta je jednostavna: širenje j/evanđelja će se suočiti 
sa Sotoninom opozicijom. U Pavlovoj situaciji, njegove okolnosti 
(zatvor, iskušenja, batinanja itd.) “doprinijele su većem napretku 
j/evanđelja”. Da Pavle/Pavao nije izdržao iskušenja, j/evanđelje 
ne bi stiglo tako daleko kao što je stiglo.

Čak i ako vi i ja nikada nismo pozvani da izdržimo patnju te veličine, 
manja iskušenja u našim životima pružiće priliku za napredak 
j/evanđelja. Način na koji se nosimo s problemima često će 
odrediti stepen do kojeg će se j/evanđelje širiti. Zapamtite, u 
svakoj situaciji s kojom se suočite, svijet vas posmatra. Bog vas je 
postavio na idealno mjesto gdje će On dobiti slavu! 
 
Kada ljudi vide kako se nosite s pritiscima i životnim iskušenjima, 
da li to pomaže ili šteti Božijem utjecaju? Kako vaš odgovor 
može proslaviti Krista/Hrista i dovesti druge Njemu?

Navedite osobu u svom životu koja je prošla kroz teška vremena, 
ali je ipak zadržala jaku vjeru u Krista/Hrista. Kako njen primjer 
utiče na vaš život?

 
Prijedlog za molitvu: Gospode Isuse, želim Te upoznati. Razumijem 
da ćeš dopustiti da se suočim s iskušenjima i problemima radi 
napretka j/evanđelja. Pomozi mi da živim na način da ljude 
privučem prema Tebi svojim primjerom. U Isusovo ime molim, 
amen.

Odlomci za dodatno proučavanje: Luka 21:12-19; Djela apostolska 
4:1-31; 8:1-4

Bilješke:

6. DAN

Šta ćete uraditi sa
 crticom?

„A sve to radim zbog Radosne vijesti (j/evanđelja), da imam 
udjela u njoj.“ (1. Korinćanima 9:23)

„Na svakom groblju postoji tajna“, objasnio je otac svom sinu. 
Zaintrigiran misterioznom prirodom izjave, dječak je pažljivo 
slušao. „Tajna na groblju je u crtici na svakom nadgrobnom 
spomeniku.“ Njih dvojica su zajedno prošetali još nekoliko koraka. 
„Između datuma rođenja i datuma smrti nalazi se crtica života. 
Život je u suštini isti za sve. Rađamo se, živimo i umiremo. Razlika 
između osobe koja živi i osobe koja ostavlja naslijeđe je ono što su 
uradili sa crticom.“

Šta ćete uraditi sa crticom? Pavle/Pavao je rekao: „A sve to radim 
zbog j/evanđelja.“ Kada se Pavle/Pavao osvrnuo na svoj život, 
imao je uspone i padove, iskušenja i pobjede, boli i unapređenja. 
Ali jedna stvar potpuno nedostaje u njegovm sjećanjima - 
žaljenje! „Dobru borbu sam vodio, stazu sam završio, vjeru sam 
sačuvao.“ (2. Timoteju 4:7)

Nema sumnje da je Pavlov život bez žaljenja povezan sa činjenjem 
„sve radi j/evanđelja“. Pavao/Pavle je iskoristio crticu u punom 
potencijalu. Postoje samo dvije osobe u cijeloj Bibliji koje su mogle 
reći: „Učinio sam sve za što me je Bog postavio na ovu zemlju.“ 

Prvi je bila Isus (Ivan/Jovan 19:30; Jevrejima/Hebrejima 10:11-12), a 
drugi je bio Pavle/Pavao (2. Timoteju 4:7). Kako će se vaša priča 
završiti?

Znamo da je Krist/Hrist dao nalog svojim sljedbenicima da čine 
učenike od naroda (Matej 28:19). U opštem smislu, svi imamo istu 
svrhu. Bez obzira na naš položaj u životu, trebamo povjeravati 
j/evanđelje drugima. Krist/Hrist je dao svoj život da bismo mi 
mogli imati /jevanđelje. Pavle/Pavao je posvetio svoj život radi j/
evanđelja. Šta ćemo ti i ja učiniti sa životom koji nam je Bog dao?

C. T. Studd je napisao: 
„Daj mi, Oče, duboku svrhu
U radosti ili tuzi, Tvoju riječ da čuvam .
Vjernu i istinitu, kakva god bila borba,
Da Ti ugodim u mom svakodnevnom životu;
Samo je jedan život i uskoro će proći,
Samo ono što je učinjeno za Krista/Hrista će trajat.”

Kao sljedbenici Krista/Hrista, imamo privilegiju posvetiti svoje 
živote najvećoj potrazi na svijetu – možemo upoznati Boga i 
pomoći drugima da Ga također upoznaju. Biblijski proces za 
upoznavanje Boga i stvaranje učenika je vrlo jednostavan: voli 
Boga, ujedini se s vjernicima, služi svijetu i povjeri j/evanđelje.

U jednoj rečenici opišite kakvo želite da bude vaše naslijeđe.

Kako možete učiniti povjeravanje j/evanđelja većim dijelom 
svog života?

Prijedlog za molitvu: Gospode Isuse, želim Te upoznati. Molim 
se da živiš kroz mene kako bih mogao ostvariti sve za što si me 
postavio na ovu zemlju. Želim da moje naslijeđe bude obilježeno 
poznavanjem Tebe i pomaganjem drugima da uđu u odnos s 
Tobom i rastu u tom odnosu. U Isusovo ime molim, amen.

Odlomci za dodatno proučavanje: Marko 1:32-39; 1. Korinćanima 
9:13-27

Bilješke:

